
Ә. КЕКІЛБАЕВ – ҰЛЫ ГУМАНИСТ 

                «Әбекең - әлемдік өркениеттің ортақ қазынасына олжа салған суреткер. 

Көркем ойдың, көркем әдебиеттің көсемсөзге жол берген тұсында ол ел-жұртына үлгі 

беретін үрдіске қол артып, уақыт мінберіне көтерілді. Ағынан жарылды, адалынан 

сөйледі. Әлі де қоғам мен қауымды толғандырған келелі мәселелерде кең толғар пайым 

қажет болғанда, қаламына қайраткер сөз ұштап, шынайы пікірі мен шырайлы бәтуа-

сын жайып салады. Жұртының мүддесі үшін жазары таусылмаған жазушы болу да бір 

бақыт қой. Шіркін-ай, осындай қазақ көбірек болса екен деп тілеймін!» 

                                                                                                         Н. Назарбаев                  

 
Әбіш Кекілбайұлының алғашқы өлеңдер жинағы «Алтын шуақ» 1962 жылы, «Бір 

шөкім бұлт» 1965 жылы жарық көрді. 

Әбіш Кекілбаев ауыл өмірінен жазылған повесть, әңгімелер жинағы «Дала 

балладалары» - Әбіш Кекілбайұлының кең тынысты эпик, суреткерлік болашағын танытады. 1974 жылы «Дәуірмен 

бетпе-бет» сын мақалалар жинағы, «Бір уыс топырақ», 1979 жылы «Тырау тырау тырналар», Маңғыстау түбегінің 

өткені, бүгіні, болашағы туралы «Ұйқыдағы арудың оянуы» тарихи танымдық баян, 1982 жылы «Шыңырау» повестер 

жинағы, 1992-93 жылдары Таңдамалы екі томдық, 1995 жылы «Заманмен сұхбат» 1998 жылы «Азаттықтың ақ таңы», 

публицистикалық мақалалары, толғамдары, 1999 жылы 12 томдық шығармалар жинағы жарыққа шықты. 

Әбіш Кекілбайұлының «Үркер» (1981), «Елең-алаң» (1984) романдары қазақ әдебиетінің үлкен табысы ретінде 

бағаланып, Қазақ КСР Мемлекеттік сыйлығын алды. 

2001 жылы шыққан «Талайғы Тараз», 2002 жылы шыққан «Шандоз» тарихи тақырыпты ғылыми дәйекпен, 

дерекпен түсінікті ұғымды етіп жеткізудің жаңа бағыт-бағдарын белгілеп берді. 2009 жылы «Сыр десте» деп аталатын 

автордың көп жылдық ой-толғаулары, эссе, естелік, сөйлеген сөздерінің 5 томдық жинағы жарыққа шықты. 

Әбіш Кекілбайұлының көптеген шығармалары ТМД халықтары мен шетел тілдеріне аударылған. Ол ҚазССР 

Мемлекеттік сыйлығының 1986, Қазақстан Республикасы Президентінің бейбітшілік және рухани келісім сыйлығының 

1995, «Отан» орденімен 1999, Түркі елдері қауымдастығының шешімімен «Түркі дүниесіне сіңірген еңбегі үшін 

сыйлығын» алады. 2003 жылы «Қазақстанның Тұңғыш Президенті Нұрсұлтан Назарбаев» орденімен марапатталды.   

Қазақ тіліндегі әдебиеттер абонементі 2019 жылдың 6 желтоқсанында Әбіш Кекілбаевтың 80 жылдығына орай  

«Ә. Кекілбаев-ұлы гуманист» атты кітап көрмесін ұйымдастырды. 

